
Efni: Frumvarp til laga um virkjun Jökuisár á Brú Jökulsár í Fljótsdal

Vísað er í bréf frá Iðnaðamefnd Alþingis, dags. 20. febrúar sl., þar sem óskað 
er eftir umsögn Náttúruvemdar ríkisins um frumvarp til laga um virkjun Jökulsár á 
Brú og Jökulsár á Fljótsdal, 503. mál.

Náttúruvernd ríkisins gerir eftirfarandi athugasemdir:

1. í 16. gr. laga um  mat á umhverfisáhrifum sem fjallar um leyfi til framkvæmda 
segir m.a.: „ Óheimilt er að gefa út leyfi fyrir matsskyldri framkvœmd og 
starfsemi sem henni fylgir fyrr en úrskurður um mat á umhverfxsáhrifum liggur 
fyrir og skal leyfisveitandi taka tillit til hans. “ Jafnframt segir í 28. gr.
reglugerðar nr. 671/2000: ...... Við leyfisveitingar skal taka tillit til úrskurðar
Skipulagsstofnunar. “

Með framangreindu frumvarpi til laga kemur Alþingi fram sem 
leyfisveitandi. Eins og kemur fram hér að ofan er bæði í lögum og reglugerð 
um mat á umhverfisáhrifum ákvæði um að leyfisveitandi skuli við 
leyfisveitingar taka tillit til úrskurðar vegna mats á umhverfisáhrifum, 
Náttúruvemd ríkisins telur eðlilegt að Alþingi sem leyfisveitandi taki 
sérstaklega fram í frumvarpinu að framkvæmdaraðila þ.e. Landsvirkjun beri 
að taka fullt tillit til úrskurðar umhverfisráðherra vegna mats á 
umhverfísáhrifum Kárahnjúkavirkjunar. I 1. gr. frumvarpsins 2. mgr. er t.d. 
vísað í uppdrátt í viðauka vegna byggingu ýmissa mannvirkja. Eðlilegt er á 
sama hátt að vísa í úrskurð umhverfisráðherra vegna mats á umhverfisáhrifum 
vegna annarra atriða s.s. vegna vöktunar, rannsókna og mótvægisaðgerða 
almennt enda skal taka tillit til úrskurðarins við leyfisveitingar.

í lögum um mat á umhverfisáhrifum kemur einnig fram að gert er ráð fyrir 
að ekki megi gefa út leyfi fyrir framkvæmd fyrr en úrskurður um mat á 
umhverfisáhrifum liggur fyrir. Náttúruvemd ríkisins bendir á þetta atriði vegna
2. gr. frumvarpsins en þar er Iðnaðarráðherra veitt heimild til að veita 
Landsvirkjun leyfi til að stækka Kröfluvirkjun í allt að 220 MW  svo 
framarlega sem að mat á umhverfisáhrifum liggi fyrir. Náttúruvemd ríkisins 
telur eðlilegra að fyrst fari fram mat á umhverfisáhrifum og úrskurður liggi 
fyrir, eins og matslögin gera ráð fyrir, áður en sett er í lög ákvæði um stækkun 
Kröfluvirkjunar. Matið á að sýna fram á hvað mikil orkuöflun er ásættanleg. I

fylgiskjali I kemur m.a. fram að ýmsar áætlanir eru uppi um frekari orkuþörf 
og orkuöflun, sjá bls. 20 og 23. Sumar áætlanir eru lengra á veg komnar hvað 
snertir mat á umhverfisáhrifum heldur en stækkun Kröflu, umfram það sem nú 
er heimild fyrir, og hefur Krafla því ekki sérstöðu hvað það varðar.

Athugasemdir við fylgiskjöl:

2. í fylgiskjal I lið 5 bls. 18 segir Orkustofnun vegna umfjöllunar um 
Rammaáætlun að erfitt sé að meta Kárahnjúkavirkun nema setja hana í rétt 
stærðarsamhengi. Náttúruvemd ríkisins telur vel hægt að meta hvaða virkjun 
sem er vegna þess að reynt er að meta sem flest áhrif og verðmæti í samhengi. 
Hver einstök virkjun og virkjunarsvæði er metið fyrir sig og síðan reynt að 
forgangsraða virkjunarkostum innbyrðis út frá þeim forsendum sem matið 
gefur. I einhverjum tilfellum getur niðurstaða matsins verið sú að önnur 
landnýting en orkuöflun er talin heppilegri og fellur þá svæði utan röðunar.

3. I fylgiskjali I lið 7 bls. 19 fjallar Orkustofnun um áhrif af ákvarðanatöku um 
friðlönd og þjóðgarða á nýtingu orkulinda. Er þar komist að þeirri niðurstöðu 
að í náinni framtíð muni allvíðlent friðland (hugsanlegt, óljóst hvar það er) 
ekki rekast á við orkuvinnsluhagsmuni. Er hér aðallega átt við Jökulsá á 
Fjöllum eftir því sem næst verður komist. Náttúruvemd ríkisins vill benda á að 
að þetta er mikil einföldun. Ef á annað borð á að ræða um ákvarðanatöku í 
náttúruvem d í samhengi við orkunýtingu þá er ekki heppilegt að fjalla 
eingöngu um hugsanleg óljós friðlönd. Virkjun Jökulsár á fjöllum mun hafa 
áhrif á þjóðgarðinn í Jökulsárgljúfrum og að öllum líkindum 
Herðubreiðarfriðland, jafnvel fyrirhugaðan Vatnajökulsþjóðgarð, víðemi, 
lífríki og ýmsa aðra hagsmuni o.s.frv.

Virðingarfyllst,

